ZGODE SA
“KRPICE TLA”

Vesna Miovi¢, Mudrost na razmedu,
zgode iz vremena Dubrovacke
Republike i Osmanskog carstva,

Dubrovnik: Kartolina, 2011, 125 str.

Mlada izdavacka Udruga za promicanje
multikulturalnih vrijednosti “Kartolina”
¢italacku javnost je ove godine obradovala
nadasve zanimljivim radom autorice dr.
Vesne Miovi¢. Ova istaknuta osmanistica,
inade zaposlenica u Zavodu za povijesne
znanosti Hrvatske Akademije znanosti i
umjetnosti u Dubrovniku, do sada ima
objavljenih pet knjiga i veliki broj nau¢nih
radova, nastalih uglavnom na temelju
istrazivanja u Drzavnom arhivu u Du-
brovniku. Studije 0 odnosima Dubrovacke
Republike i Osmanskog carstva, Du-
brovnika i Bosne posebno, kao i historiji
dubrovackih Zidova, su radovi u kojima
je dr. Miovi¢ objedinila svoju izvanrednu
umjes$nost i§¢itavanja dokumenata osman-
ske provenijencije i svoja zapaZanja kao re-
zultat tih novih saznanja.

Rad koji Zelimo prikazati ovog puta je
neocekivana, a krajnje potrebna prezen-
tacija, slikom i rije¢ju, deSavanja u
Dubrovackoj Republici i Osmanskom
carstvu.

Obimom relativno mala knjiga (125 stra-
na) nije udzbenik, iako je tekst potpuno
faktografski precizan, ali nije ni historijska
¢itanka, jer svaka “zgoda” predstavlja ¢vrstu
kockicu u hronoloski praenom stvaran-
ju mozaika odnosa izmedu Dubrovacke
Republike i Osmanskog carstva. Tekst
neoptereen fusnotama, pisan jasnim i
slikovitim stilom, primjeren je ¢itaocima
svakog profila, od u¢enika osnovne $kole
do stru¢nog poznavaoca osmanskog peri-
oda historije.

Zitelji “Dubrovacke komune” koja ée to-
kom prve polovine 16. stolje¢a prerasti
u Dubrovacku Republiku razvijali su
uspjes$no kopnenu trgovinu, zanate (poseb-
no tekstilnu proizvodnju), trgovacku mor-
naricu, tako da je Dubrovnik kao ozbiljan
trgovacki partner ve¢ u 14. stolje¢u imao
dobre poslovne relacije sa osmanskim
namjesnicima u svom blizem susjedstvu.
Padom Konstantinopolja 1453. godine,
Dubrov¢ani su shvatili da “onaj koji je taj
grad osvojio, zacas ¢e se naci i pred nasim
vratima” Osje¢aju¢i se napusteno od za-
pada Zale se i opominju:

“Madar otima na silu, Spanjolac pljacka,
Nijemac pije, Ceh hrée, Poljak drijema,
Talijan se predaje pohotljivim nasladama,
Francuz pjeva, Englezu je stalo da se do sita
najede, Skotu da se lasti i veseli. Vojnika

koji bi svojim Citavim ponasanjem vojnik
bio, tesko ces naci”

“Vidite s kakvim vam neprijateljem predsto-
ji borba, kakve vojskovode morate izabrati,
kakvu vojsku takvu neprijatelju suprotstay-
iti. Jer, ako pri imenovanju zapovjednika i
izvodenju vojnika u bojne redove budete
viSe drzali do sjajnih naslova negoli do
hrabrosti, kako se to Cesto dogadalo, ako
budete skupljali vojnike iz bludilista, koji
danima i noc¢ima pijanéuju po krémama,
ako pred sva svoja djela ne postavite Boga,
Sto u prvom redu ¢ine pogani, volio bih da se
necim drugim bavimo, kako se opcoj nesreci
ne bi prikljucila sramota.”

Dubrov¢ani su poceli izgradivati strategiju
u razvoju osmansko-dubrovackih veza, ne
zanemarujudi ni fizicke pripreme u smis-
lu dodatnog utvrdivanja grada i cijelog
podru¢ja Dubrovacke Republike modern-
izacijom fortifikacijskog odbrambenog
sistema. Zbog od ranije dobrih veza sa bo-
sanskim sandzak-begovima' nije neobi¢no
§to upravo bosanski sandzak-beg Isa-beg
upoznaje Dubrov¢ane sa planom Mehm-
eda IT Fatiha da krene na Dubrovnik, ¢ijim
bi osvajanjem dobio dobro vojno uporiste.
Tri i po stolje¢a dug razvoj specifi¢nih
odnosa izmedu Osmanskog carstva i
Dubrovacke Republike tekao je u stal-
nim isku$avanjima granice izdrzljivosti u
placanju haraca i u stalnim diplomatskim
dovijanjima Dubrovnika da pronade vlasti-
ti put preZivljavanja. Velikom Osmanskom
carstvu su trebali vjesti dubrovacki trgovci,
dubrovacka neutralna luka, kvalitetna

1 Pored trgovaca, ostala su brojna svjedocenja
o dubrovackim ljekarima koji su vazili kao na-
jbolji u Sarajevu.

2 Danas se u Drzavnom arhivu u Dubrovniku
¢uva ferman Mehmeda II Fatiha u kojem se gov-
ori 0 dubrovackom haracu u u iznosu od 1500
zlatnika, a do danas je to i najstariji sacuvani
dokument na osmanskom jeziku u pomenutom
arhivu, sa datumom od 12. muharrema 863. go-
dine (19. decembar 1458. godine)

dubrovacka obavjeStajna sluzba, a kako
su smatrali da Republiku mogu osvojiti u
svako doba,® Dubrov¢anima ostavljaju slo-
bodu definisanu kroz povlastice i obaveze
u uzastopno izdavanim “Dubrovackim
ahdnamama”.

Kad je rije¢ o dugoj historiji odnosa
samog Dubrovnika i Bosne, zanimljiv de-
talj podvla¢i dr. Miovi¢: tek su trojica os-
manskih dostojanstvenika na bosanskoj
strani pokazivali otvoreno neprijateljstvo
prema Dubrovéanima i to hercegovacki
sandzak-beg Sahin-pasa (1641.), bosan-
ski beglerbeg Abaza Mehmed-pasa (1631)
i Sejdi Ahmed-pasa (1657.). Koliko su
Dubrov¢ani vodili ra¢una o tome da ima-
ju naklonost zaleda, svjedo¢i to da su se
potrudili isposlovati uklanjanje pomenu-
tih dostojanstvenika iz Bosne. Na hrabrost
da se ne libe ni direktnog mijeSanja u
drzavne poslove velikog Osmanskog carst-
va Dubrov¢ani su bili prinudeni. Mle¢ani
su, kao gospodari Dalmacije bili, takode,
bosanski susjedi. I njima su trebale luke,
uglavnom blizu Dubrovnika, preko ko-
jih ¢e osmanski trgovci izvoziti robu. I
Mlecani su htjeli prodavati so osmanskim
podanicima i bilo je pitanje samo dip-
lomatske umjes$nosti kome ce udovoljiti
bosanski beglerbegovi. Osim politike koja
je diktirala dobre medudrzavne odnose
Bosne i Dubrovnika, autorica izdvaja i one
¢isto ljudske naklonosti jednih prema dru-
gima. Dubrov¢ani su boravili u banjskim
Jjecilistima u Bosni, Bosanci su imali pouz-
danja u stru¢nost dubrovackih lije¢nika;
dubrovacki gradevinari su radili na izgrad-
nji i popravci bosanskih kula, mostova, ja-
vnih zgrada, a Bosanci su Dubrov¢anima
pruzali moguc¢nost kupovine stoke i
Zitarica na svom podrudju; Ebu Bekir-pasa
Cengi¢ 1735. godine poziva na proslavu
sunneta svog sina dubrovacke prijatelje,
a Dubrov¢ani $alju darove bosanskim be-
glerbegovima za bajrame.

Iskazivanje lojalnosti sultanu i placanje
haraca na vrijeme bile su jedine obaveze
Dubrovéana prema Osmanlijama. Cesto
su kasnili sa placanjem, pravdali se sva-
kojakim razlozima,* ali im je tolerisano

3 Godine 1482. se granicila s Osmanskim carst-
vom cijelom svojom kopnenom granicom.

4 Jedan od glavnih stubova dubrovacke diplo-
macije je bilo skrivanje bogatstva iskazivanjem
toboznjeg siromastva. Uz svaku predaju haraca
su se jadali rije¢ima kako niSta nemaju i kako su
novac za hara¢ “iscijedili iz vlastite krvi”. Kroz
Istanbul nisu smjeli jahati skupocjene konje,
a nisu nikad gradili rezidencije tu, nego su
poklisari stanovali u unajmljenim ku¢ama. Kad
je za vrijeme dubrovackog spora sa Kara Musta-
fom (1677) u Dubrovnik trebao do¢i jedan aga
sa Porte, poklisari upucuju vlasti kako ¢e uvjeriti
agu u svoje siromastvo, pa savjetuju da mu se ne
pokazuju Dvor, Katedrala, bilo koja palata, nego
da se provede kroz siromasne dijelove grada, a

Novi Muallim « ljeto 2011. - god. XIl « br. 46



skoro sve, vjerovatno stoga §to je korist
za Osmanlije bila vainija od redovitosti
u placanju. Tu je bio i faktor dvostruke
$pijunaze u kojoj su Dubrovéani bili
stru¢njaci. Balansiranje izmedu istoka
i zapada je bilo iscrpljuju¢e i nametalo
skoro svakodnevno zasjedanje Senata na
kojem se vagao svaki potez. “Na krpici
tla’, zakljucuje dr. Miovi¢ “Dubrov¢ani su
se borili za goli opstanak. Vrlo slikovito i
duhovito histori¢ar Luko Vojnovi¢ odgov-
ara na optuzbe za prevrtljivost, neiskrenost
i dvostruku $pijunazu: “Nisu oni krivi §to
su nevjerni, kriva je geografija”
Dokumenti pa i udzbenici za ucenje os-
manskog jezika iz Drzavnog arhiva u
Dubrovniku svjedo¢e o ozbiljnosti koju
su Dubrovéani pokazivali za obrazovanje
vrsnih prevodilaca. Dubrovacka drago-
manska $kola je pocinjala sa natjecajem
kojim su se dubrovacki mladi¢i pozivali
da se prijave u tajni§tvo KneZevog dvo-
ra. “Mladiéi jezika” su dobijali placeno
$kolovanje, pomo¢ i podrsku. Vlasti bi po
svim normama i dana$njeg angaZiranja
stru¢njaka, sa “hodZom” iz Istanbula sklo-
pili ugovor na godinu dana, za obezbijeden
smjestaj. Mladi¢i bi svakodnevno imali
¢asove kod “hodze’, a dr. Miovi¢ podsjeca
na jednog posebno omiljenog hodzu
Omera kojeg su zbog njegove mudrosti
zvali “Homer”. Nadareni studenti bi nas-
tavljali prakti¢cno Skolovanje u Istanbulu
uz iskusne dragomane na osmanskom
dvoru. Uzorni “mladi¢i jezika” su savla-
davali pravila ceremonijala, stvarali prva
poznanstva sa dostojanstvenicima, ali nije
mali broj ni onih koji su padali pred poro-
cima, vinom, kockom i bludom, zaduzivali
se, pa bi ih dubrovacke vlasti izbacivale iz
sluzbi. Dragomani su bili potrebni i u Bo-
sanskom ejaletu, posto je sluzbeni jezik
administracije bio osmanski. Posebno
istaknuto mjesto u dubrovackoj drago-
manskoj $koli pripada Mihi Zariniju® koji
je u svojoj dugoj radnoj praksi ¢esto bo-
ravio u Bosni, sa hercegovackim sandzak-
begovima i bosanskim namjesnicima
raspravljao o politickim i trgovackim prob-
lemima. Na bosanskom divanu je imao
reputaciju “iskrenog covjeka koji uvijek
radi na dobrobit obiju strana’, a dokumenti
svjedoce da je uzivao nepodijeljene simpa-
tije Osmanlija i u Istanbulu. Nazivali su ga
“krunom medu dragomanima’”.

Postoji jo$ jedna specifi¢nost u potezima
dubrovackih vlastodrzaca: to je vjerovatno
bila jedina zemlja koja je konzule u Istan-
bulu postavljala upravo dragomane.
Autorica donosi dug niz zanimljivih detalja
o radu lazareta, carine, ulozi dubrovackog
emina, poslanicima s Porte, imamu i mu-

da za vrijeme njegovog boravka nijedna Zena ne
nosi zlato ni srebro.
5 Radio kao dragoman 1727-65.

jezinu u Dubrovniku, Zidovima u Du-
brovniku... Nama ostaje da izdvojimo
mozda jo§ podsjecanje kako se isto¢no od
katedrale nekad nalazila palata u vlasni$tvu
bosanskog velikasa Sandalja Hrani¢a. Nju
je naslijedio herceg Stjepan Vuk¢i¢ po
kojem je dobila ime “Hercegovina”. Iako
pravno nije bila njihova, Dubrovéani su
u palati ugoscavali strane uglednike, a
od sredine 16. stoljeca isklju¢ivo osman-
ske goste. Pored bunara zgrada je imala i
teku¢u vodu. U potresu 1667. godine “Her-
cegovina” je nestala, a ostali su arhivski do-
kumenti koji svjedoce o svemu re¢enom.
Jo$ puno ovakvih detalja ¢italac ¢e nadi
u radu Vesne Miovi¢. Inace, onima koji
poznaju njen dosadasnji nadin pisanja au-
torica porucuje da je bilo vrijeme za na-
pisati knjigu koja ¢e o ovakvim temama
govoriti jednostavnijim stilom. “Nakon 20
godina vide ni razglednicu nije lako napi-
sati bez fus-nota’, kaZe autorica, pa je tre-
balo vremena da se prilagodi drugacijem
stilu. Koliko je uspjela u tome, svjedoci
opcepokazana zainteresiranost javnosti
razli¢itog obrazovnog nivoa za visestoljetni
period historije Osmanskog carstva i
Dubrovacke Republike.

Ramiza SMAJIC

STUDIJA O VAKUFU
INEVLADINOM
SEKTORU

Senad Ceman, Vakuf i fondacije
(Komparativna studija o poloZaju
vakufa i fondacija u Serijatskom pravu
i pozitivnim zakonskim propisima u
Bosni i Hercegovini), El-Kalem, 2011.

Knjiga Vakufi i fondacije je magistarski
rad autora Senada Cemana odbranjen na

Senad Ceman

VAKUFI

biblioteka posebna izdanja

Fakultetu islamskih nauka u Sarajevu. U
podnaslovu je re¢eno da se radi o kompa-
rativnoj studiji i to je ono §to odmah uoca-
vamo ve¢ na prvim stranicama ove knjige,
da autor Zeli prikazati s jedne strane vakuf,
vjersku instituciju ili zaduzbinu, a s druge
strane da je dovede u odnos s drugim sli¢-
nim pojmovima i institucijama koje danas
poznaju savremena drustva i praksa.

Zbog ove ¢injenice knjiga predstavlja rele-
vantno §tivo ili moze se ¢itati i kao stru¢ni
priru¢nik za pravnike i advokate, koji se
u praksi susre¢u s problematikom vakufa,
ali isto tako i ekonomistima i politi¢arima
koji zele pozitivno djelovati u nagem drus-
tvu, jer je vakufska problematika dio nageg
ukupnog drustvenog Zivota. S druge stra-
ne, ulemi pruza priliku za jedno savreme-
nije ¢itanje teme vakufa u ambijentu novih
drustvenih okolnosti s ciljem usporedbe sa
savremenim iskustvima koja mogu pomo¢i
da se revitalizira, osnazi ideja ali i institu-
cija vakufa.

Autor je ukazao na Cinjenicu da su vakufi
i fondacije institucije s dugom i bogatom
historijom, da su se prvobitno razvile kao
vjerske institucije s obzirom na univerzal-
ni vjerski poziv za ¢injenja dobra i briga za
drugoga.Vremenom, kako autor pokazuje,
ova ideja ¢e postati drustveno prihvacena
iizadi e iz okvire vjerskih institucija, te je
prisustvo ove ideje i institucija danas jedna
od mjera demokratskog nepretka jednog
naroda ili nacije. Danas se savremene dr-
Zave nadmecu u broju vakufa, udruzZenja,
fondova, fondacija, zadzbina, neprofitnih
organizacija i sL, jer su te brojke pokazatelji
koliko su gradani ili ljudi izvan politickog
i ekonomskog establidmenta jedne drzave
organizirani u dobrotvorni rad ili udru-
Zenja kroz koja ostavruju svoje gradanske
interese. Sto se ti¢e naseg bh. iskustva au-
tor je ukazao na ¢injenicu da naSe zako-
nodavstvo nije korektno prema vakufima,
jer vakuf kao pojam, a i sve terminologke
izvedenice ovog pojma, nemaju status
gradanstva u na$im drzavnim pravnim
aktima, nego se spominje samo u norma-
tivnim aktima Islamske zajednice, ¢ime
je pojam vakufa sveden na njegov cisto
religijski aspekt. Naime, u na$im pravnim
aktima se ne spominje pojam vakuf, ali se
na njega odnose propisi o udruZenjima.
Parlamentarna skupstina BiH je 2001. god.
donijela Zakon o udruzenjima i fondacija-
ma, koji je veoma vaZzan jer je zagaranto-
vano pravo svih lica u ovoj drzavi da pod
jednakim uvjetima mogu ostvarivati i titi
svoje ljudsko dostojanstvo i medunarodno
priznato pravo da se udruZuju s drugima.
Ovaj zakon se ne primjenjuje na vjerske za-
jednice, politi¢ke i sindikalne organizacije.
Za ove oblasti su doneseni posebni zako-
ni. Za vjerske zajednice donesen je Zakon
o slobodi vjere i pravnom poloZaju crkava i

